
Аңлатма яҙыу
1.

1.1. Дөйөм белем биреү ойошмаларының 10-11 кластары өсөн  “Башҡорт теле” уҡыу предметының эш программаһы түбәндәге норматив-хоҡуҡи документтарға ниғеҙләнеп төҙөлдө: 
1. Мәғарифтең 2011-2015 йылдарға тәғәйенләнгән маҡсатлы йүнәлештә үҫеш федераль программаһы концепцияһы (2011 йылдың 7-се февралендәге 163-сө һанлы РФ дәүләтенең  ҡарары); 
2. Рәсәй Федерацияһының “Рәсәй Федерацияһында Мәғариф тураһында”ғы 2012 йылдың 29-сы декабрендәге 273-ФЗ һанлы Федераль Законы;
3. РФ мәғариф һәм фән министрлығының 2014 йылдың 29-сы декабрендәге 1644 һанлы бойороғо менән раҫланған төп дөйөм белем биреү федераль дәүләт стандарттары; 
4. Башҡортостан Республикаһының Мәғариф министрлығы тарафынан 2014 йылдың 6-сы майындағы 824 һанлы бойороғо менән раҫланған 5-9-сы кластар өсөн базислы уҡыу планының региональ компоненты;
5. Рәсәй Федерацияһының "Рәсәй Федерацияһы халыҡтары телдәре тураһында"ғы 1991 йылдың 25 октябрендәге 1807-1 һанлы законы (2014 йылдың 12-се мартында  үҙгәртелгән);
6. Башҡортостан Республикаһының “Башҡортостан Республикаһында Мәғариф тураһында”ғы 2013 йылдың 1-се июлендәге 696-з һанлы Законы; 
7. Башҡортостан Республикаһының “Башҡортостан Республикаһы халыҡтары телдәре тураһында”ғы 1999 йылдың 15-се февралендәге 216-з һанлы Законы (2003-се йылдың 17-се мартында 482-з һанлы бойороғо; 2009-сы йылдың 28-се декабрендәге 192-з һанлы бойороғо);
8. Федераль дәүләт белем биреү стандарттарына ярашлы төп дөйөм белем биреүҙең (аҙналыҡ) өлгө уҡыу программаһының 3-сө варианты (уҡытыу рус телендә алып барылған төп дөйөм белем биреү ойошмалары өсөн, уның менән бергә Рәсәй халыҡтарының бер теле лә өйрәнелә)  (БР мәғәриф министрлығының 2015-се йылдың 29-сы апрелендәге 905-се һанлы бойороғо);
9. З.М.Ғәбитова төҙөгән программа. “Башҡорт теле“ (5-9-сы, 5-11-се класс) уҡыу ҡулланмаһына өлгө программалар: уҡытыу рус телендә алып барылған төп дөйөм белем биреү ойошмалары өсөн (башҡорт телен дәүләт теле булараҡ өйрәнеүселәр өсөн). - Өфө: Китап, 2015. – 52 бит.
10. Башҡортостан Республикаһы Кушнаренко  1-се урта дөйөм биреү мәктәбе муниципаль бюджет дөйөм белем биреү учреждениеhының 2018-2019  «Уҡыу планы» (Башҡортостан Республикаһы  Кушнаренко районы муниципаль районы Кушнаренко1-се урта дөйөм биреү мәктәбе муниципаль бюджет дөйөм белем биреү учреждениеhының 2021 йылдың 29-сы августындағы 85 һанлы бойороғо);
11. Эш программаларының положениеһы (2021 йылдың 29-сы августындағы 85 һанлы бойороғо).
       Дөйөм белем биреү ойошмаларында башҡорт телен дәүләт теле булараҡ өйрәнеү буйынса эш программаһы федераль дәүләт стандарттарында ҡуйылған талаптар нигеҙендә төҙөлдө. Унда үҫеш программаһының төп идеялары, төп белем биреү өсөн универсаль уҡыу эшмәкәрлеге иҫәпкә алынды, шулай уҡ дөйөм белем биреүҙең башланғыс белем биреү программалары менән күсәгилешлек принциптары һаҡланды. Эш программаһы Башҡортостан Республикаһының Мәғариф министрлығы тарафынан раҫланған “Башҡорт теле” уҡыу ҡулланмаһына өлгө программалар (“Башҡорт теле “(5-9-сы, 5-11-се класс) уҡыу ҡулланмаһына өлгө программалар: уҡытыу рус телендә алып барылған төп дөйөм белем биреү ойошмалары өсөн ( башҡорт телен дәүләт теле булараҡ өйрәнеүселәр өсөн) нигеҙендә төҙөлдө.
Башҡорт теле - башҡорт халҡының туған теле һәм Башҡортостан Республикаһының дәүләт теле булып һанала.
Рус телле мәктәптәрҙә “Башҡорт теле” предмет булараҡ айырым урын биләй. “Башҡорт теле”н дәүләт теле булараҡ уҡытыу “Башҡорт теле” һәм “Әҙәбиәт” предметтарын берләштереп өйрәнеүгә ҡоролған. 
1.2. Предметты өйрәнеүҙең маҡсаттары һәм бурыстары:
1. Башҡортостан Республикаһының дәүләт теленә ҡарата һөйөү, мәҙәниәт күренеше булараҡ, уға ҡарата аңлы ҡараш тәрбиәләү, башҡорт теленең аралашыу, кеше эшмәкәрлегенең төрлө сфераһынан белем алыу ҡоралы булыуын, йәмғиәттә ҡабул ителгән әхлаҡ-этик нормаларҙы үҙләштереү сараһы булыуын аңлау, уның эстетик ҡиммәттәрен үҙләштереү;
2. Көндәлек тормошта һәм уҡыу эшмәкәрлегендә башҡорт телен аралашыу сараһы булараҡ үҙләштереү; үҙ-ара аңлашыу һәм үҙ-ара фекер алышыуға һәләтлелекте үҫтереү; үҙ телмәреңде камиллаштырыу; мөһим төп уҡыу белемен һәм универсаль уҡыу хәрәкәттәре (эшмәкәрлектең маҡсаттарын аныҡ итеп әйтә белеү, уны планлаштырыу, библиографик эҙләнеү үткәреү, төрлө типтағы лингвистик һүҙлектәрҙән һәм сығанаҡтарҙан киң мәғлүмәт саралары һәм Интернеттан тейешле мәғлүмәтте алыу һәм эшкәртеү һ.б.);
3. Тел системаһы төҙөлөшөн һәм уның хәрәкәттә булыу законлығын үҙләштереү, стилистик ресурстарҙы һәм төп әҙәби тел нормаларын күҙәтергә өйрәнеү; анализлау, сағыштырыу, классификациялау һәм тел факттарын баһалау һәләттәрен үҫтереү; яҙма һәм һөйләү телмәрен, телмәр эшмәкәрлеге төрҙәрен, аралашыуҙың төрлө ситуацияларында телде ҡулланыу ҡағиҙәләрен, телмәр этикет нормаларын, актив һәм потенциаль һүҙлек запасын байытыу; телмәрҙә грамматик сараларҙы ҡулланыу күләмен киңәйтеү; белемде, күнекмәне аралашыу процесында уҡыу эшмәкәрлегендә һәм көндәлек тормошта ҡулланыу һәләтлеген камиллаштырыу.
1.3.Уҡытыу рус телендә алып барылған мәктәптәрҙә башҡорт теле уҡытыуҙың йөкмәтке үҙенсәлектәре шунан ғибәрәт: был үҙ йәһәтендә тел һәм лингвистик, коммуникатив, мәҙәни компетенцияны формалаштырыу һәм үҫтереүҙе күҙ уңында тота.
        Тел һәм лингвистик компетенция тел төҙөлөшөн, үҫешен, хәрәкәттә булыуын өйрәнә: башҡорт әҙәби теленең төп нормаларын үҙләштереү; һүҙлек запасын уҡыусы телмәренең грамматик төҙөлөшөн байытыу; фән булараҡ лингвистика тураһында тейешле белем, уның төп бүлектәренә кәрәкле булған тел күренеше факттарын анализлау һәм баһалау мөмкинлеген формалаштырыу; төрлө төрҙәге лингвистик һүҙлектәр менән ҡуллана белеү.
         Коммуникатив компетенция – телмәр эшмәкәрлеге төрҙәре, аралашыу, һөйләү һәм яҙма телмәр төрҙәрен үҙләштереүҙе иҫәптә тота, тел материалын һәм күнекмәләрҙе кәрәкле ситуацияларҙа ҡуллана алыуҙы талап итә.
         Коммуникатив компетенция аралашыуҙың маҡсатын билдәләй, телмәр ситуацияһын баһалай белеүҙе, аралашыусының коммуникатив ысулдарын һәм ниәттәрен иҫәпкә алыуҙы һәм үҙ телмәреңде аңлы рәүештә үҙгәртеүгә әҙер булыуҙы күҙ уңында тота.
         Мәҙәни компетенция туған телдең мәҙәниәтен сағылдырыусы форма булараҡ тел һәм халыҡ тарихының бәйләнештә булыуын, башҡорт теленең милли-мәҙәни үҙенсәлеген, башҡорт телмәр этикет нормаларын, халык-ара аралашыу мәҙәниәтен үҙләштереүҙе; милли мәҙәни компонентлы һүҙҙәр мәғәнәһен аңлатыуҙы күҙ уңында тота.  
             Башҡорт теле курсының коммуникатив-эшмәкәрлек йүнәлешен көсәйтеү, уны белем алыуҙа метапредмет һөҙөмтәләргә йүнәлтеү, кешенең тышҡы мөхиткә тиҙ яраҡлашыу һәм унда әүҙем эшмәкәрлекте дауам итеүгә һәләтле булараҡ функциональ грамоталылыҡты формалаштырыуҙың мөһим шарттары булып тора. 
 Функциональ грамоталылыҡтың мөһим компоненты телмәр эшмәкәрлеге төрҙәренә нигеҙләнә һәм мәктәптә туған телде өйрәнеү аша уҡыусыларҙың фекерләү һәләтен маҡсатлы йүнәлештә үҫтереүҙе күҙ алдында тота.
      Функциональ грамоталыҡты формалаштырыу, уҡыусыларҙың телмәр эшмәкәрлеген камиллаштырыу башҡорт теленең төҙөлөшө һәм аралашыуҙың төрлө шарттарында уны ҡулланыу үҙенсәлектәрен белеү нигеҙендә төҙөлә.
1.4. Программаның үтәлеү ваҡыты – 5 йыл (2021-2026 й).  
2.1.Уҡыу предметының уҡыу планындағы урыны.
Башҡорт телен өйрәнеүгә 2021-2022йылғы уҡыу планына яраҡлы рәүештә 34  сәғәт ҡаралған. Шул иҫәптән: 10 класс-  аҙнаһына 1 сәғәттән - 34 сәғәт.  
	Яҙма  эштәрҙең төрҙәре
	X
	XI

			Диктант
	4
	4

	Изложение
	2
	2

	Иншалар
	3
	1



3.1.Уҡыу предметын үҙләштереүҙең шәхсән, метапредмет, предмет һөҙөмтәләре. 
Төп мәктәп сығарылыш класс уҡыусыларының башҡорт теленән программаны үҙләштереүҙең шәхсән һөҙөмтәләре булып түбәндәгеләр тора:
· Башҡортостан Республикаһында башҡорт теленең дәүләт теле булыуын аңлау: башҡорт тлен өйрәнеүҙең эшмәкәрлек һәм профессиональ эшмәкәрлектә кәрәкле булыуын аңлау;
· Башҡорт телен ғәмәлдә ҡулланыуға әҙерлек: үҙ-ара аралашыуҙа толерантлыҡ;
· Башҡорт теленең башҡорт мәҙәниәте менән танышыу сараһы булыуын аңлау.
Төп мәктәп сығарылыш класс уҡыусыларының башҡорт теленән программаны үҙләштереүҙең метапредмет һөҙөмтәләре булып 
универсаль уҡыу эшмәкәрлеген формалаштырыу тора. 
Коммуникатив универсаль уҡыу эшмәкәрлеге: 
· телмәр эшмәкәрлегенең бөтә төрҙәре менән эш итеү, тиңдәштәре һәм оло кешеләр менән аралашыуҙы ҡороу; 
· телдән һәм яҙма телмәрҙе адекват ҡабул итеү; 
· ҡуйылған проблема буйынса үҙ ҡарашыңды теүәл, дөрөҫ логик яҡтан төҙөк һәм тасуири әйтеп биреү;
· аралашыу процесында яҙма һәм һөйләү телмәре нормаларын һәм башҡорт телмәр этикетын һаҡлау.
 Танып белеү универсаль уҡыу эшмәкәрлеге:
· проблеманы аныҡлау, дөрөҫ аргументлай белеү; 
· логик яҡтан төҙөк фекер йөрөтөү, иҫбатлай алыу, раҫлаусы йә кире ҡағыусы тезис килтереү; 
· библиографик эҙләнеү, төрлө сығанаҡтарҙан кәрәкле мәғлүмәт алыу, төп һәм өҫтәмә мәғлүмәтте билдәләү;
· уҡыу маҡсатын асыҡлау, аралашыу маҡсатынан сығып уҡыу төрөн һайлау; 
· мәғлүмәти-компьютер сараларын ҡулланыу; 
· мәғлүмәтте системаға килтереү һәм киренән эшкәртеү, уны төрлө ысулдар менән күрһәтеү һ.б.
Регулятив универсаль уҡыу эшмәкәрлеге:
· эшмәкәрлек маҡсатын ҡуя һәм аныҡ әйтә белеү; 
· эшмәкәрлекте эҙмә-эҙлекле планлаштыра һәм кәрәк саҡта үҙгәртә белеү; 
· үҙ контроль, үҙ баһалау, үҙ коррекциялауҙы һ.б. тормошҡа ашырыу.
Төп мәктәп сығарылыш класс уҡыусыларының башҡорт теленән программаны үҙләштереүҙең предмет һөҙөмтәләре булып түбәндәге компетенцияларҙы формалаштырыу тора:
уҡыу 
· китап менән һәм башҡа мәғлүмәт сығанаҡтары менән,
· төрлөсә уҡыу күнекмәләре (эҙләнеү, ҡарап сығыу, танышыу, өйрәнеү) менән,
· төрлө стилдәге, жанрҙағы текстар менән,
· төрлө сығанаҡтарҙағы (матбуғат саралары, уҡыу өсөн тәғәйенләнгән компакт-дискылар, белешмә өсөн әҙәбиәт, шулай уҡ электрон ҡулланмалар, интернет ресурстары) мәғлүмәт менән,
· төрлө типтағы һүҙлектәр менән иркен эш итеү;
аудирование 
· телдән хәбәр иткән мәғлүмәтте (коммуникатив йүнәлеш, текст темаһы, төп фекер; төп һәм өҫтәмә мәғлүмәт) адекват ҡабул итеү;
·  төрлө стилдәге, жанрҙағы тексты ишетеп, адекват ҡабул итеү; 
· аудирование һөҙөмтәһендә алынған мәғлүмәтте үҙ аллы эҙләү, мәғлүмәтте ҡайтанан эшләү, еткереү; 
һөйләү 
· төрлө төрҙәге монологта (хәбәрләү, һүрәтләү, фекер йөрөтөү, төрлө төрҙәге монологтарҙың берләшеүе) һәм диалогта (этикет, диалог – һорашыу, диалог - аралашыуға өндәү, диалог-фекер алышыу һ.б.; төрлө төрҙәге диалогтың берләшеүе) ҡатнашыу; 
· тыңланған йә уҡылған тесты тәҡдим ителгән кимәлдә (план, һөйләү, конспект) һөйләү;
·  алдағы уҡыу эшмәкәрлегенең (индивидуаль һәм коллектив) маҡсатын билдәләү;
·  хәрәкәттең эҙмә-эҙлеклеген һаҡлау;
·  өлгәшелгән һөҙөмтәләрҙе баһалау һәм уларҙы телдән адекват аныҡ итеп әйтеү;
· адресланыуға ҡарап һәм аралашыу ситуацияһына ҡарап телдән текст төҙөү; 
· телдән үҙ фекереңде иркен еткерә белеү, тексты логик яҡтан эҙмә-эҙлекле төҙөү талаптарын һаҡлау; 
яҙыу 
· алдағы уҡыу эшмәкәрлегенең (индивидуаль һәм коллектив) маҡсатын билдәләү;
·  өлгәшелгән һөҙөмтәләрҙе баһалау һәм уларҙы яҙма формала адекват аныҡ итеп әйтеү;
·  адресланыуға ҡарап һәм аралашыу ситуацияһына ҡарап яҙма текст төҙөү;
·  яҙма формала үҙ фекереңде еткерә белеү; 
· тексты логик яҡтан эҙмә-эҙлекле төҙөү талаптарын һаҡлау, грамматик һәм телмәр хаталарын таба һәм уларҙы төҙөтә алыу; 
· үҙ тексыңды мөхәррирләү һәм камиллаштырыу;
текст менән эшләү 
· телмәр эшмәкәрлегенең һөҙәмтәһе булараҡ текстың төп билдәләрен айырыу,
· текстың мәғәнәүи һәм композицион төҙөклөгөн, бәйләнешен аңлатыу,
· текстарҙың композицион-жанр төрлөлөгөн айырыу , 
· тексты мәғлүмәти эшкәртеүҙең төп төрҙәрен: план, конспект, аннотацияны ҡулланыу,
· теманы, коммуникатив ҡуйылышын, текстың төп мәғәнәһен, текстың микротемаһын табыу;
· телмәрҙең функциональ-мәғәнәүи төрөн: һүрәтләү, хәбәр итеү, фекер йөрөтөүне айыра һәм уларҙың үҙенсәлектәрен аңлатыу.
·  текстың структураһын аңлау, планын төҙөү, 
· текста теманың үҫеш ысулын билдәләү, 
· тексты композицион-стилистик берләштереү сараһы булараҡ абзацтың ролен аңлау, 
· текстың өлөштәрен табыу һәм һөйләмдәрҙе бәйләү сараларын аңлатыу.
 Фонетика 
· башҡорт теленең үҙенсәлекле өндәрен дөрөҫ әйтеү;
· һуҙынҡы һәм тартынҡы өндәрҙе айырыу;
· нәҙек һәм ҡалын һуҙынҡыларҙы айырыу;
· башҡорт алфавитында хәрефтәрҙең урынлашыу тәртибен белеү;
· телмәр ағымында өндәрҙең үҙгәрешен аңлау;
· башҡорт телендәге сингармонизм законын белеү.
[bookmark: bookmark1]Орфоэпия 
· башҡорт телендәге баҫым үҙенсәлектәрен белеү;
· баҫымлы һәм баҫымһыҙ ижектәрҙе айырыу;
· башҡорт теленең әҙәби тел нормаларын үтәп уҡыу һәм һөйләү; 
· үҙ телмәреңде корректировкалау;
· сит телмәрҙе анализлау, әҙәби тел нормаларының үтәлешен баһалау;
· һүҙлектән йәки дәреслектән дөрөҫ әйтелеш нормаларын үҙ аллы таба алыу.
Лексика һәм фразеология
· һүҙҙең лексик һәм грамматик мәғәнәһен аңлата белеү;
· һүҙҙе телдең башҡа берәмектәренән айырыу;
· омонимдарҙы һәм уларҙың күп мәғәнәле һүҙҙәрҙән айырмалығын белеү;
· бер төрлөлөктән азат булыу маҡсатында тейешле синонимдарҙы табыу һәм ҡулланыу;
· сағыштырыу һәм теүәл характеристика биреү өсөн антонимдар ҡулланыу;
· текстағы телмәрҙә ҡулланылған тура һәм күсмә мәғәнәле һүҙҙәрҙе таныу;
· фразеологик берәмектәрҙе айыра белеү һәм уларҙы телмәрҙә ҡулланыу;
· төп башҡорт һүҙҙәре һәм үҙләштерелгән һүҙҙәр тураһында аңлата белеү;
· тел-һүрәтләү сараларын таныу һәм уларҙы үҙ телмәреңдә ҡулланыу;
· башҡорт теленең һүҙлек запасын классификациялау принциптарын белеү;
· төрлө типтағы лингвистик һүҙлектәрҙән (аңлатмалы һүҙлек, синоним, антоним, фразеологик һ.б. һүҙлектәрҙән) кәрәкле мәғлүмәтте һайлап ала һәм төрлө эшмәкәрлек төрҙәрендә уларҙы ҡуллана белеү.
Һүҙ составы һәм һүҙьяһалыш
· аффикс төрҙәрен (һүҙ яһаусы, форма яһаусы һәм үҙгәртеүсе) айырыу; 
· һүҙҙең нигеҙе һәм нигеҙҙә булмаусы морфемаларҙы таныу;
· форма яһаусы морфема булараҡ ялғауҙарҙы телмәрҙә дөрөҫ ҡулланыу;
· тамырҙаш һүҙҙәрҙе һәм һүҙ формаларын таныу;
· ҡушма һәм парлы һүҙҙәрҙең дөрөҫ яҙылышын үҙләштереү.
Морфология
· башҡорт телендә үҙ аллы һәм ярҙамсы һүҙ төркөмдәрен айырыу;
· үҙ аллы (исем, сифат, һан, алмаш, ҡылым, рәүеш) һүҙ төркөмдәренең морфологик билдәләрен һәм синтаксик функцияларын белеү;
· ярҙамсы (бәйләүес, теркәүес, киҫәксә) һүҙ төркөмдәренең мәғәнәһен, телмәрҙәге ролен аңлау, телмәрҙә дөрөҫ ҡулланыу;
· мөнәсәбәт һүҙҙәрҙең грамматик үҙенсәлектәрен билдәләй белеү; 
· эмоцияны, этикет формаларын, теләк, бойороҡто белдергән ымлыҡтарҙы телмәрҙә дөрөҫ ҡулланыу. 
Синтаксис 
· синтаксистың төп берәмектәрен (һүҙбәйләнеш, һөйләм) таный белеү һәм уларҙың функцияларын аңлау;
· интонацияның төп элементтарын билдәләй белеү;
· әйтелеү маҡсаты буйынса һөйләм төрҙәренең мәғәнәһен һәм структур үҙенсәлектәрен айырыу;
· һөйләмдең грамматик нигеҙен, ябай һәм ҡушма һөйләмдәрҙе таныу;
· һөйләмдең баш һәм эйәрсән киҫәктәрен табыу;
· ике составлы ябай һөйләмдең синтаксик структураһын анализлай белеү.
Орфография һәм пунктуация
· өйрәнелгән орфографик һәм пунктуацион ҡағиҙәләрҙе, уларҙы ҡулланыу алгоритмдарының йөкмәткеһен үҙләштереү;
· яҙма телмәрҙә төп орфографик һәм пунктуацион ҡағиҙәләрҙе һаҡлай белеү;
· хәҙерге башҡорт әҙәби теленең нормалары тураһында мәғлүмәт алыр өсөн норматив һүҙлектәрҙе ҡулланыу.
 Башҡорт халыҡ ижады
· башҡорт халыҡ ижады жанрҙарын (мәҡәл, әйтем, әкиәт, йомаҡ, риүәйәт һ.б.) белеү, тема буйынса ҡулланыу;
· башҡорт халҡының ғөрөф-ғәҙәттәре, йолалары, әҙәп ҡағиҙәләре, ырыуҙары тураһында белеү; 
· башҡорт халҡының милли кейемдәрен таныу;
· сәсәндәрҙең йәмғиәт тормошондағы ролен аңлау;
· башҡорт телмәр этикет ҡағиҙәләрен уҡыу эшмәкәрлегендә һәм көндәлек тормошта урынлы ҡулланыу.
Башҡорт әҙәбиәте һәм мәҙәниәте
· Республиканың данлыҡлы һәм арҙаҡлы шәхестәре тураһында һөйләй белеү, уларҙың әҫәрҙәрен таныу;
· Башҡортостандың тарихы, байлығы, халҡы, батырҙары, сәнғәте тураһында һөйләй белеү;
· Башҡорт академия драма театрының барлыҡҡа килеү тарихын, күренекле артистарын белеү;
· Башҡортостандың атаҡлы ҡурайсыларын, ҡумыҙсылары тураһында һөйләй белеү;
· Башҡортостандағы спорт төрҙәрен, спорт өлкәһендәге данлыҡлы кешеләрҙе белеү.

Уҡыу йылы аҙағында  уҡыусылар түбәндәге белем һәм күнекмәләргә эйә булырға тейеш:
10 класс уҡыусыларының белем кимәленә талаптар:
1.Художество әҫәрҙәре ( шул иҫәптән драма әҫәрҙәрен) тасуири уҡыу;
-уҡылған әҫәрҙәрҙе йәки уларҙың өҙөктәрен яҙма йәки телдән һөйләп биреү;
 -өйрәнелә торған әҫәр буйынса телдән һәм яҙма рәүештә фекер йөрөтөү характерындағы инша яҙыу, һорауҙарға тулы яуап биреү;
 -яҙма йәки телдән  сығыш яһау өсөн план төҙөй белеү.
2.Бирелгән тема буйынса диалог төҙөү, диалогты дауам итә белеү;
-тексты икенсе телгә тәржемә итеп һөйләү;
-14-16 шиғырҙы яттан тасуири итеп һөйләй белеү.
3.Тексты мәғәнәүи өлөштәргә бүлеү,  уларға исем биреү, план төҙөү;
-газет- журналдарҙан, китаптарҙан материал йыйып, хикәйә төҙөү;
-әҫәрҙән кәрәкле өлөштәрҙе һайлап ала белеү;
-һүҙбәйләнеш, һүҙбәйләнештә эйәртеүсе  һәм эйәрсән киҫәктәрен ( аныҡлаусы, хәлдәр) айыра белеү.
11 класс уҡыусыларының  белем кимәленә талаптар.	
1.Художестволы, фәнни-популяр һәм публицистик текстарҙы ҡысҡырып етеҙ уҡыу.
2.Тәҡдим ителгән ситуация буйынса һорауҙар бирә белеү, уҡытыусының (йәки башҡаларҙың) һорауҙарына яуап бирә белеү; яуаптарҙы дөрөҫ интонация менән асыҡ, аңлайышлы итеп әйтеү, һөйләү.
3.Яҙма йәки телдән сығыш яһау өсөн план төҙөй белеү. 
4.Үҙ аллы  уҡылған әҙәби сәнғәт әҫәрҙәренә яҙма йәки телдән баһалама бирә белеү.
5.Художестволы әҫәрҙәрҙе, фәнни-популяр һәм публицистика әҫәрҙәрен айыра белеү.
6.Яҙыусы һүрәтләгән художестволы картиналарҙы уй менән күҙ алдына баҫтырыу; бирелгән тема, һүрәт, картина буйынса һөйләй белеү.
7.Өйрәнелә торған  әҫәр буйынса телдән һәм яҙма рәүештә фекер йөрөтөү характерындағы инша яҙыу, һорауҙарға тулы яуап биреү, геройҙарға индивидуаль, сағыштырма, төркөмләп характеристика биреү.
8.Программала күрһәтелгән шиғырҙарҙы яттан белеү; тексты икенсе телгә тәржемә итеп һөйләү.
9.Билдәле эйәле, билдәһеҙ эйәле, эйәһеҙ һөйләм, дөйөм эйәле һәм атама һөйләмдәрҙе айыра белеү;  кешенең эске донъяһын, тәбиғәттең төрлөсә торошон, төрлө хәл-ваҡиғаларҙы ҡыҫҡа ғына һүрәтләү өсөн бер составлы һөйләмдәрҙе файҙалана белеү.
3.Уҡытыу предметының йөкмәткеһе.
10 класс
Уҡытыу предметының төп йөкмәткеһе.
Белем көнө ( 5 сәғәт). 1 сентябрь – Белем көнө. Ватан, тыныслыҡ, мәктәп, уҡыу һәм уға мөнәсәбәт тураһында текстар уҡыу дауам итә. Уҡыусыларҙың телмәрен үҫтереү өҫтөндә эш даими дауам итә. Мәктәп, тыуған ил, тыуған төйәк хаҡында әңгәмәләр үткәреү.
Башҡортостан ҡоштары (6 сәғәт). Башҡортостан ҡоштары, уларҙың  көн итеүҙәре, һәр ҡош төрөнөң  үҙенсәлекле яҡтары менән таныштырыу. Яҙыусы, шағирҙарҙың ҡоштар тураһында яҙған әҫәрҙәрен уҡыу, улар ярҙамында уҡыусыларҙың һүҙлек байлығын арттырыу, телмәр үҫтереү. Башҡортостанда ҡышлаусы һәм осоусы ҡоштарға ҡарата һаҡсыл ҡараш тәрбиәләү.
Башҡорт йолалары, ғөрөф-ғәҙәттәре, әҙәп ҡағиҙәләре (5 сәғәт). Башҡорт халҡының һаҡланып, быуындан-быуынға тапшырылып килгән йолалары, ғөрөф-ғәҙәттәре, әҙәп ҡағиҙәләре менән таныштырыу, улар тураһында һөйләргә өйрәтеү. Һәр йоланың үҙенсәлекле яҡтарын билдәләү, башҡорт халыҡ йолаларын башҡа халыҡ йолаларынан айырмалы яҡтарын билдәләй белеү. Күренекле шәхестәрҙең фәһемле һүҙҙәре, яҙыусы, шағирҙарҙың әҫәрҙәре менән танышыу.
Башҡортостанда ҡыш (4 сәғәт). Башҡортостанда ҡыш, уның билдәләре, балаларҙың ҡышҡы уйындары һәм байрамдары тураһында уҡыу. Тәбиғәтте күҙәтеү, ҡыш йәнлектәр һәм ҡоштар тормошо тураһында һөйләү, уҡыу, танышыу. Был турала уҡыусыларҙы дөрөҫ, аныҡ, тулы итеп һөйләргә өйрәтеү маҡсатын тормошҡа ашырыу өҫтөндә даими эш алып бару. “Яңы  йылдаы кайҙа һәм нисек ҡаршылайһығыҙ?” темаһына әңгәмә ойоштороу.
Беҙҙең өсөн иң ҡәҙерле байрам (4 сәғәт).  Ҡатын-ҡыҙҙар, һөйөклө әсәйҙәр тураһында күберәк һөйләшеү күҙ уңында тотола. Ҡатын-ҡыҙҙарға ҡарата хөрмәт, уларға иғтибарлы, ихтирамлы булыуҙы тәрбиәләү төп маҡсаттарҙың береһе һанала.
Һөнәрҙәр (2 сәғәт). Кеше тормошонда хеҙмәттең роле, ололарҙың һәм балаларҙың хеҙмәте, һөнәр, кәсептәрҙең күплеге, һәр кешенең үҙенә һөнәр һайлай белеүе тураһында текстар уҡыу. Был турала уҡыусылыр менән әңгәмә үткәреү, экскурсияларға йөрөтөү, хеҙмәт, һөнәр һайлау тураһында иркен аралаша алыуы, уның тураһында һөйләй алыуын маҡсат итеп ҡуйыу кәрәк.
Башҡортостандың иҫтәлекле урындары (3 сәғәт). Башҡортостандың күренекле урындары менән таныштырыу.  Улар тураһында уҡыусыларҙы һөйләргә өйрәтеү. Уҡыусыларға ла Башҡортостан Республикаһындағы данлыҡлы урындар тураһында материалдар йыйҙырыу, күргән-белгәндәрен, йыйған материалдары буйынса башҡорт телендә уҡыусылар менән уртаҡлаштырыу. Уҡыусыларҙа үҙ респуьликаһына, тыуған төйәккә ҡарата ғорурлыҡ тойғоһо тыуҙырыу.
Башҡорт музыка ҡоралдары (3 сәғәт). Башҡорттарҙың рухи һәм материаль культураһында халыҡ музыка ҡоралдарының әһәмиәтле урын алып тороуы менән таныштырыу. Ул өлкәдә данлыҡлы кешеләрҙең тормош юлы һәм ижады менән танышыу, осрашыуҙар  ойоштороу. Улар тураһында уҙыусыларҙың дөрөҫ итеп һөйләүенә өлгәшеү.
Бигерәк йәмле йәй көндәре (2 сәғәт).  Бәйләнешле телмәр үҫтереү буйынса төрлө эш төрҙәре үткәреү. Йәй миҙгеле, байрамдар, һуңғы ҡыңғырау шылтырауы, йәйге ял темаһы буйынса әңғәмәләр үткәреү, текстар уҡыу. Тәбиғәткә экскурсиялар ойоштороу, уҡыусыларҙың алған тәьҫораттары буйынса эҙмә-эҙлекле итеп өйрәтеү.
11 класс
Уҡытыу предметының төп йөкмәткеһе.
Тыған илем- Башҡортостан (5 сәғәт).  Башҡортостан, Башҡортостан Республикаһының Рәсәй кимәлендә тотҡан урыны, уның байлығы, күренекле шәхестәре, халҡы, батырҙары, сәнғәте хаҡында текстар уҡыу, әңгәмәләр, осрашыуҙар, экскурсиялар ойоштороу.
Башҡортостан сәнғәте (2 сәғәт). Башҡортостан Республикаһында сәнғәт үҫеше. Һәр милләт сәнғәтенең сәскә атыуы. Сәнғәт әһелдәре менән танышыу, улар хаҡында яҙылған текстар менән танышыу. Грамматика буйынса үҙләштерелгән материалды ғәмәлдә дөрөҫ  ҡулланыуға өлгәшеү. Был тема буйынса уҡытыусынан һәм уҡыусыларҙан да ижади эш талап ителә. 
Кемдәр ул сәсәндәр? (3 сәғәт). Сәсәндәрҙең йәмғиәт тормошонда тотҡан урындары, уларҙың халыҡ шағирҙары, педагогы, тарихсыһы, ил-йорт аҡһаҡалы булыуы тураһында таныштырыу. Сәсәнлек сәнғәте. Исемдәре билдәле һәм әҫәрҙәре хәҙергәсә һаҡланған сәсәндәр (Ҡобағош сәсән, Ҡарас сәсән, Ерәнсә сәсән, Буранбай-Йәркәй сәсән). Сәсәндәр ижадында фольклор һәм әҙәбиәт традициялары сағылышы.
Башҡорт ырыуҙары, шәжәрәләре (2 сәғәт). Башҡорт  халҡының ырыуҙары менән танышыу. Башҡорт шәжәрәләренең яҙма ҡомартҡы булараҡ матур әҙәбиәткә мөнәсәбәте. Уҡыусыларҙың үҙ ырыу шәжәрәһен төҙөтөү, улар тураһында һөйләй белеү.
Башҡортостандың халыҡ шағирҙары, яҙыусылары (21сәғәт). Башҡорт халыҡ шағир-яҙыусылары тураһында белешмә. Уларҙың тормош һәм ижад юлы менән таныштырыу. Уҡыусылар һәр шағир, яҙыусы хаҡында һөйләй белергә һәм уларҙың әҫәрҙәрен танып атай белергә тейеш. 













Тематик  план ( ҡушымта).
Дәреслек: Усманова М.Ғ., Ғәбитова З.М. Башҡорт теле: Уҡытыу урыҫ телендә алып барылған мәктәптәрҙең 10-11 синыф уҡыусылары өсөн дәреслек.-Өфө: Китап.
10 класҡа календарь тематик план
	Д №
	Дәрестең темаһы
	Үтәлеү ваҡыты
	           Иҫкәртмә

	
	
	План буйынса
	Фактик
	

	1
	Белем көнө- 5
Мәктәп юлы. Үтелгәндәрҙе ҡабатлау.
	1-аҙна
	 а
	

	2
	Һәҙиә Дәүләтшина ижады. Үтелгәндәрҙе ҡабатлау.
	2-аҙна
	
	

	3
	 Кереш диктант. «Оҙон юл.»
	3 -аҙна
	
	

	4
	Беренсе сентябрь
	4 -аҙна
	
	

	5
	Рафаэль Сафин ижады
	5-аҙна
	
	

	
6
	Башҡортостан ҡоштары – 6
Сыңрау торна. Ике һәм бер составлы һөйләмдәр.
	6-аҙна
	
	

	7
	Яр ҡарлуғастары. Ике һәм бер составлы һөйләмдәр.
	7 -аҙна
	
	

	8
	Ҡош юлы. Ике һәм бер составлы һөйләмдәр.
	8 -аҙна
	
	

	9
	Бөркөт һәм һандуғас. Бер составлы һөйләм төрҙәре. 
	9-аҙна
	
	

	10
	Ҡыҙылтүш. Бер составлы һөйләм төрҙәре.
	10-аҙна
	
	

	11
	Ябалаҡ. Бер составлы һөйләм төрҙәре.
	11 -аҙна
	
	

	
12
	Башҡортостан йолалары һәм ғөрөф-ғәҙәттәре- 5
Һаулыҡ һораша беләһегеҙме? Баш һәм эйәрсән киҫәктәр.
	12 -аҙна
	
	

	13
	Башҡорт байрамдары. Баш һәм эйәрсән киҫәктәр.
	13-аҙна
	
	

	14
	Ҡунаҡ ашы. Эйә менән хәбәрҙең бирелеше.
	14-аҙна
	
	

	15
	Килен ҡаршылау. Эйә менән хәбәрҙең бирелеше.
	15 -аҙна
	
	

	16
	Туй йолаһы. Нигеҙ ҡороу йолаһы. Ҡылымдың заман формалары.
	16 -аҙна
	
	

	
17
	Башҡортостанда ҡыш- 4
Рәми Ғарипов ижады. Тәүге ҡар. Һөйләмдең аыйрымланған киҫәктәре.
	17-аҙна
	
	

	18
	Эҙҙәр. Ҡылымдар. Һөйләмдең аыйрымланған киҫәктәре.
	18-аҙна
	
	

	19
	Булат Рафиков ижады. Ҡарт айыу. Өҫтәлмәлектәрҙең айырымланыуы.
	19 -аҙна
	
	

	20
	Яңы йыл кәңәштәре. Ҡарт айыу. Өҫтәлмәлектәрҙең айырымланыуы.
	20 -аҙна
	
	

	
21
	Беҙҙең өсөн ҡәҙерле байрам- 4
Әсә моңо. Хәким  Ғиләжев ижады. Ҡарт айыу. Өҫтәлмәлектәрҙең айырымланыуы.
	21-аҙна
	
	

	22
	Әсәйемә хат. Исемдәр. Ижади дәрес. Хат яҙыу .
	22-аҙна
	
	

	23
	Әсәйем ҡулдары. Әсәйҙәр ниңә ҡартая? Аныҡлаусыларҙың айырымланыуы.
	23 -аҙна
	
	

	24
	Зәйнәб Биишева ижады. Бәхет сығанағы.  Аныҡлаусыларҙың айырымланыуы. 
	24 -аҙна
	
	

	
25
	Һөнәрҙәр- 2
Батыр Вәлид ижады. Айырымланған хәлләр.
	25-аҙна
	
	

	26
	Һөнәрҙәр. Игенсе. Хәл әйтеменең айырымланыуы. 
	26-аҙна
	
	

	
27-28
	Башҡортостандың иҫтәлекле урындары- 3
Башҡортостандағы иң ҙур мәмерйә. Тура телмәрле һөйләмдәр.
	27 -аҙна
28 -аҙна
	
	

	29
	Каруанһарай. Тура телмәр эргәһендә тыныш билдәләре.
	29 -аҙна
	
	

	
30-31
	Башҡорт музыка ҡоралдары-3
Башҡорт музыка ҡоралдары. Һөйләмдәрҙе составы буйынса тикшереү.
	30-аҙна
31-аҙна
	
	

	32
	Думбыра сыңы. Ҡурайсы.башҡорт телендә һөйләм төҙөлөшө. 
	32 -аҙна
	
	

	33
	 Контроль диктант. «Ҡурайсы»
	33 -аҙна
	
	

	
34
	Бигерәк йәмле йәй көндәре- 2
Рәшит Назар ижады. Үтелгәндәрҙе ҡабатлау.
	34 -аҙна
	
	




11 класҡа календарь тематик план.

	Д №
	Дәрестең темаһы
	Үтәлеү ваҡыты
	  Иҫкәртмә

	
	
	План буйынса
	Фактик
	

	1
	 Тыуған  илем- Башҡортостан.

	1-аҙна
	
	

	2
	 Рәмил Йәнбәков.  Мәңге балҡы Башҡортостан.
	2-аҙна
	
	

	3
	 Йәшәһен башҡорт  иле.
	3 -аҙна
	
	

	4
	 Өфө буйлап сәйәхәт. Инша.
	4 -аҙна
	
	

	5
	Контроль диктант«Оҙон юл.»
	5-аҙна
	
	

	6
	 Башҡорт  халҡының ырыуҙары. Хаталар өҫтөндә эш.
	6-аҙна
	
	

	7
	Башҡорт  ырыуҙары һәм  шәжәрәләре. 
	7 -аҙна
	
	

	8
	 Башҡортостан сәнғәте.Бащҡорт халыҡ милли кейемдәре.
	8 -аҙна
	
	

	9
	 Башҡортостан сәнғәтендә бейеү.  Бейеүсе Рәшиҙә Туйсина.
	9-аҙна
	
	

	10
	 Кемдәр  улар сәсәндәр.Сәсәндәр  ижады. Башҡортостандың халыҡ сәсәндәре.
	10-аҙна
	
	

	11
	Сәсәндәр ижадының актуаллеге.    
	11 -аҙна
	
	

	12
	Башҡорт халыҡ шағирҙары. Мәжит Ғафури ижады.
	12 -аҙна
	
	

	13
	Башҡорт халыҡ шағирҙары.  Рәшит Ниғмәти ижады.
	13-аҙна
	
	

	14
	Контроль диктант. “Шағир – һүҙ тылсымы эйәһе.”
	14-аҙна
	
	

	15
	 Хаталар өҫтөндә эш. Рәми Ғарипов. Назар Нәжми ижады.
	15 -аҙна
	
	

	16
	 Рауил Бикбаев “Яңғыҙлыҡ ” шиғыры. Әнғәм Атнабаев ижады.
	16 -аҙна
	
	

	17
	Рәшит Назаров, Марат Кәримов ижады.
	17-аҙна
	
	

	18
	 Тимер Йосопов.   Икмәк еҫе. Александр Филиппов ижады.
	18-аҙна
	
	

	19
	 Башҡорт халыҡ шағирҙары ижадын ҡабатлау. Изложение 
	19 -аҙна
	
	

	20
	 Мостай Кәримдең тормош юлы һәм ижады. М. Кәрим  Ҡоштар осорам. Инша.
	20 -аҙна
	
	

	21
	М. Кәрим .Европа Азия. Ҡайын япрағы тураһында.
	21-аҙна
	
	

	22
	М.Кәрим. Йәшәйһе бар. Аныҡлаусы.
	22-аҙна
	
	

	23
	Башҡортостандың халыҡ яҙыусыһы З.Биишеваның тормош юлы һәм ижады
	23 -аҙна
	
	

	24
	Контроль диктант. «Ҡурайсы»
	24 -аҙна
	
	

	25
	 Хаталар өҫтөндә эш. Башҡортостанда сәнғәт өлкәһендәге күренекле кешеләрҙең тормош юлы һәм ижады менән танышыу.
	25-аҙна
	
	

	26
	 Башҡорт композиторҙары.
	26-аҙна
	
	

	27
	Башҡортостан рәссамдары .
	27 -аҙна

	
	

	28
	Башҡортостандағы музейҙар тураһында  төшөнсә. Шарт хәле
	28 -аҙна
	
	

	29
	 М. В Нестеров исемендәге художество музейы.
	29 -аҙна
	
	

	30
	 М. Ғафури исемендәге йорт- музей. М. Аҡмулла исемендәге музей.
	30-аҙна

	
	

	31
	Әхиәр  Хәкимов ижады.
	31-аҙна
	
	

	32
	  Гөлфиә  Юнысова,  Зөлфиә Ханнанова ижады.
	32 -аҙна
	
	

	33
	Контроль диктант «Ер майының тарихы.»

	33 -аҙна
	
	

	34
	Хаталар өҫтөндә эш. Ҡабатлау.
	34 -аҙна
	
	



Программаға ҡушымталар

10-11 класс уҡыусылары өсөн диктанттар, изложениелар.

Оҙон юл.
Тирә-яҡта ҡалын урман.Октябрь башында уҡ ғәжәп бер төҫкә инә лә оҫта сигелгән келәмгә оҡшап ҡала икән ул.Әлморон менән миләш ҡыуаҡтары, һырға таҡҡан ҡыҙҙар кеүек, ҡыҙыл төймәләргә күмелеп ултыра. Яланғас ағастар һыҙатын, төрлө хәүефтәрҙән һаҡлағандай, көслө имәндәр уратып алған. Уларҙың ҡараһыу-ҡыҙылһыу япраҡтары аҡрын ғына ҡыштырлаша. Артабан инде йәй ҙә йәшел, ҡыш та йәшел шыршылар, күкшел ҡарағайҙар теҙелешеп китә. Был һылыуҙар, дәрәжә һаҡлағандай, тын ғына баҫып торалар.
Урман да тау, тау ҙа урман.
Юлдың осо ла, ҡырыйы ла күренмәй. Тау һәм урман диңгеҙендә яңғыҙ елкән шикелле йөҙәһең дә йөҙәһең. Япа-яңғыҙың сәғәттәр буйы бараһың. Ниһайәт, аҡһыл төтөн күҙгә салына. Тимәк, кешеләр йәшәй был тирәлә.
Юл оҙон. Юл кеүек үк оҙон уйҙар. Хөрмәт саптарҙың лерт-лерт юртыуына һикерә- һикерә алға тәгәрәүсе кырандасҡа ҡырын төшөбөрәк ултырып алған да, береһен ишеп, икенсеһен һүтеп, уйҙарының осона сыға алмай килә. (Яр.Вәлиев.)

Хәтер ҡалыу.
Атайым минең ҡапыл ғына үпкәләп, үсегеп бара торған кеше түгел ине. Ерле-юҡҡа хәтере ҡалған әҙәмде еңел-елпегә һанай ине. Ана Сәйфетдин еҙнәбеҙ себен тешләһә лә турһая башлай. Шундай үпкәсел ул. Иргә оҡшамаған.
Шулай ҙа атайым тәү тапҡыр миңә хәтере ҡалғанын юҡ-юҡ та иҫенә төшөрә торҙо.
Башта әңгәмәнең асылын асыҡлап китәйек. Беҙҙән урам аша Ҡәйүп бабай менәнӘҡлимә инәй тора. Ваҡ балалары булмағас, улар мине иркәләп, аҙҙырып бөтөрҙөләр. Дүрттәр тирәһендә булғанмындыр. Бәләкәс кенә яйы килеп сыҡһа, тотам да тегеләргә ысҡынам. Йә бауырһаҡ менән һыйлайҙар, йә баллы прәник тотторалар, йә баллап сәй эсерәләр. Ҡыҫҡаһы, бал-май эсендә йөҙҙөрәләр.
Атайым шул замандағы бер хәлде йыш ҡына һөйләр ине:
- Бер көн шулай ҡарттар менән мәсеттән йома намаҙынан ҡайтып киләбеҙ. Баҡһам, ҡаршыма Мостафа йүгереп килә. Ике ҡулына, һабағынан услап, ике шалҡан тотҡан. Бына улым миңә килеп һыйыныр ҙа, мин уны күтәреп күккә сөйөрмөн тип, көн элгәре рәхәтлек кисерәм. Эй йүгерә был, эй йүгерә. Килеп еткәс, миңә һарылманы, бер ситтәрәк атлаған Ҡәйүп алдына янтайып туҡталды ла: «Мә, Ҡәйүп бабай, Әҡлимә инәйем менән икегеҙгә ике шалҡан. Дауай һеҙҙә баллап сәй эсәйек!» - тине. Гонаһһыҙ сабыйға хәтерем ҡалды шул саҡ.

Ҡурайсы.
Тау битләүен икегә бүлеп, туғайға табан һуҙылған уялағы тубылғып үҫкән үләндәр араһында йыллаған ҡараһыу ҡуңыр төҫтәге ҡыу ҡурайҙы күргәс, Кеше уны имгәтмәй, ипләп кенә йолҡоп алды, тамыр яғын ҡырҡып ташланы һәм һамаҡлай-һамаҡлай уның оҙонлоғон үлсәне, һигеҙенсе тотамы тәңгәленән осон үткер бәкеһе менән тип-тигеҙ итеп киҫте; шунан һәр береһенең араһын өс иле ҡалдырып, бармаҡ биттәре йәпләшеп торорҙай итеп тәпейләп, ҡурайҙың һыртынан – дүрт, аҫ яғынан бер тишек яһаны; ярылып-фәлән ҡуйманымы икән тигәндәй, уны әкрен генә сирткеләп, унан өрөп, ауырлығы бөтөнләй тойолмаған ҡыу ҡурайҙы ике усында һикерткеләп ҡараны. ҡурай уның устарында ишетелер-ишетелмәҫ кенә дыңғырлап ҡуйҙы.
Шунан ҡурайын йәтешләп тотоп, осон тешенә терәне, көсәнмәй генә өрөп, уның тауышын-моңон самаланы. Ошонан аҙаҡ ҡына, үҙ тырышлығының юҡҡа китмәүенә ышанғас ҡына, аяҡтарын киреберәк баҫты, киң күкрәген ҡайҡайта төшөп, башын артҡа саңҡайтты, һәм әле генә уя буйындағы йәп-йәшел үләндәр араһында етемһерәп ултырған таҡыябаш ҡурай тирә-йүнгә сихри моң сәсергә тотондо.

Шағир – һүҙ тылсымы эйәһе.
Рәми Ғарипов шиғриәте – моңло һәм күп буяулы поэтик ижад. Уның бар моңо һәм биҙәге – барыһы ла тәбиғәттән, шуның менән улар тәбиғи ҙә, ифрат төрлө лә. Ә һандуғас моңдарына көйләнгән шиғырҙар шәлкеме үҙҙәре генә ни тора!
Рәми Ғарипов шиғриәте өсөн уйсанлыҡ, тәрән моң, фекер тығыҙлығы хас. Ул ижад тыштан сабыр, эстән ялҡын төҫлө. Уның хатта мөхәббәт, йәшлек уты менән һуғарылған лирик шиғыр- ҙарында ла илерткес сафлыҡ, сабырлыҡ, ғорурлыҡ, хатта саялыҡ тойғолары ла әллә ни хәтле.
Мөхәббәт шағир өсөн Урал батыр эҙләгән Йәншишмә кеүек.
Ә Йәншишмәнән эскән ғашиҡ – үлемһеҙ. Ғашиҡ шағирҙың шиғриәтте мәңгелек итеүе бар. Шуға ла ул – шағир - һүҙ тылсымы эйәһе.
( Ғ. Хөсәйенов.)
Өҫтәлмә эш.
1.Үҙ аллы һүҙҙәр: батыр,
Ярҙамсы һүҙҙәр: өсөн,
2. Йәншишмә һүҙенә морфологик анализ.
Ирмәк.
Көҙ етте, ҡырпаҡ ҡар яуҙы. Тәүге буран ыжғыра башланы. Ирмәктәрҙең ишеге алдына, ғәҙәти урынға, йәнә көрт һалды. әле тау тәпәш кенә, ләкин ҡыш уртаһы еткәнсе ул Ирмәктәрҙең өй ҡыйығына саҡлы күтәреләсәк.
ҡар яуғас, Ирмәктең иң яратҡан эше – ҡыуыш ҡороп уйнау. әле лә тау итәгенә Фрунзе менән икәү ҡоймалы боҙ аласыҡ яһаны. Быныһын да теүәлләгәс, ҡар малай әүәләргә тотондо. Эте, ярҙам иткән кеше кеүек, шаярып йөрөнө. Ирмәккә шул да еткән, әйҙә, уйнап ҡына йөрөһөн эте, ул үҙе лә егәрле. Бына ҡар малай әҙер булғас, уға, тал ҡырҡып килтереп, ҡулдар ҡуйҙы. Башына Сәмиғулланың йыртылған ҡолаҡсынлы бүреген кейҙерҙе. Күмер күҙҙәр яһаны, ауыҙ уйҙы. Танауы ла килешле генә килеп сыҡты. Аҙаҡ, ситкә китеп, Сәмиғуллаға һоҡланып ҡарап торҙо. Бына дуҫтар өсәү булды. Фрунзеға ла бик оҡшаны шикелле ҡар малай, тегене уратып йөрөнө-йөрөнө лә, аяғүрә баҫып, ҡосаҡлағандай итте.

Сыңрау торна.
Борон Урал арты башҡорттары илендә бик көслө батыр йәшәгән. Уның етәм тигән еренә еткерә ала торған күк толпары булған. Был ҡаһармандың көсөнә тиң булыр батыр, зирәклегенә, аҡыллылығына оҡшаш кеше булмаған, ти. Иленә килгән яуҙарҙы аяуһыҙ ҡырған, үҙ халҡын, ерен-һыуын дошманға бирмәгән. Тыуған иле өсөн йәнен ҡорбан итергә лә әҙер торған, ти, ул. Шундай бәһлеүән булыуы өҫтөнә ул шәп ҡурайсы ла, йырсы ла булған, ти. Ирәндеккә менеп ҡурай уйнаһа, тауышы тау буйлап ултырған ауылдарға гөрләп ишетелеп торған.
Был батыр әйләнеп оҙаҡ ғүмер иткәс, ҡатыны ҡурғаш кеүек ауыр кәүҙәле ул таба. Бала ай үҫәһен көн үҫә, йыл үҫәһен ай үҫә. «Атаһынан да батыр булыр был»,— тип һоҡланыр булғандар быға.
Егет ҡорона еткәндә ул, ысынлап та, атаһына ҡарағанда ла көслөрәк, мәргәнерәк була. Атанан күргән уҡ юна, тигәндәй, шәп ҡурайсы булып та даны тарала.
Һау сағымда башлы-күҙле итеп ҡалайым, тип атаһы уға кәләш тә әйттерә. Күк толпарҙан тыуған күк дүнәнде бирә. Яҙҙың матур бер көнөндә йәш батыр ҡайны йортона китә. Ыҙмаға етер алдынан толпарын туғайға ебәрә был. Таң менән атын алырға тип барһа, ғәжәп моңло тауыш ишетеп, аптырап ҡала. Түҙмәй, югерә-атлай тауыш килгән яҡҡа китә. Яҡынлашып, күренмәй генә күҙәтә башлай. Ни күрһен, бер төркөм ваҡ ҡына күк торналар аҡлан уртаһына түңәрәкләнеп теҙелгәндәр ҙә уйнайҙар. Урталарында яңғыҙ торна баҫып тора. Ул, ҡанаттарын ҡағып, моңло тауыш сығарып ҡысҡырыу менән, ҡалғандары, уға ҡушылып ҡыскырып, ҡанат ҡағып түңәрәк буйлап әйләнәләр. Егет торна-ларҙың сыңлап сыҡҡан моңло тауыштарын йотлоғоп тыңлай, йөрәгенә һеңгәнсе, отоп алғансы тыңлай. Шунан, онотолоп ҡуймаһын тип, ҡабатлай-ҡабатлай, тиҙ генә күк толпарын менә, уктай атылып, ҡайны йортона ҡайта. Аттан һикереп төшөү менән, ҡурайын алып, инде көй булып етешкән торна сыңрауын уйнап та ебәрә.
Халыҡ йыйыла. Олоһо ла, йәше лә, бала-саға ла ҡалмай. Бер аҡ һаҡаллы ҡарт:
— Бындай ғәжәп моңло көйҙө ҡайҙан өйрәндең, әллә үҙең сығарҙыңмы? — тип һорай.
— Юҡ, олатай,— ти егет, ишеткән-күргәндәрен һөйләп бирә. Халыҡ үҙ-ара геүләшеп китә, күңелдәренә шик-шөбһә төшөп, йорт-илгә бәлә-ҡаза килмәһә ярар ине, тип борсола башлайҙар.
— Был бит сыңрау торналар тауышы. Улар уйнаған ерҙә яу булыр, халыҡ ҡырылыр, тигән ата-олатайҙар,— ти аҡ һаҡаллы ҡарт.
Был һүҙҙәрҙе ишеткәс, батыр ашығыс рәүештә атаһы янына ҡайтып китә. Атаһына ҡайны йортонда күргән хәлдәрҙе түкмәй-сәсмәй һөйләп бирә.
— Дөрөҫ, улым, сыңрау торна уйнаған ерҙә яу булыр, илгә бөлгөнлөк килер, тигән боронғолар. Бындай яуҙарҙы атайың да күп күрҙе,— ти ҡарт батыр.— Хәҙер мин ҡартайҙым, көсөм дә ҡайтты, ҡоралдарымды һиңә тапшырам. Батыр бул, тоҡомға тап төшөрмә, илгә килгән дошманды аяуһыҙ ҡыр, илеңә, ырыуыңа тоғро бул, шунда ғына бәхетле булырһың. Васыят был. Хәҙер үк иң ышаныслы кешеләрҙән ғәскәр тупла...
Йәш батыр, тирә-яҡҡа оран һалып, ғәскәр туплаған, яуға әҙерләнгән, ти. Ысынлап та, күп тә үтмәй, илде яу баҫа. Батыр егет уҡсылары менән уға ҡаршы сыҡҡан, дошмандарҙы, күҙ күреме ерҙән уҡ менән атып, аяуһыҙ ҡырған.
Яуҙы баҫтырғас, бер нисә кон буйы байрам булған. Егетте ил батыры итеп данлағандар. Шунан бирле сыңрау торналарҙың моңо, ҡурайға һалынып, «Сыңрау торна» исеме менән йөрөтөлә. Ә яғаһында һуғыш барған күл Яугүл булып ҡалған. Ул Баймаҡ районында, Сибайҙан 10—15 саҡрымда көньяҡта ята.

Ер майының тарихы.
Ерҙең төрлө ҡатламдарында нефть бынан күп миллион йылдар элек барлыҡҡа килгән. №уңынан ер геологик үҙгәрештәргә дусар ителеү арҡаһында, ул айырым урындарҙа, бигерек тә таулы райондарҙа, ер ярыҡтарынан һәм күҙәүле тау тоҡомдары араһынан һарҡып сыҡҡан. Ул шишмә кеүек ағып ятҡан һәм соҡор урындарға йыйылған. Шулай нефть күләүектәре, ә ҡайһы бер урындарҙа бик ҙур нефть күлдәре барлыҡҡа килгән. ҡояш был күлдәрҙе тора-бара киптергән, нефть ҡуйы йәки ҡаты массаға әйләнгән.
Нефть сығып ятҡан шундай урындар хәҙерге көндә лә осрай.
Күп кенә ерҙәрҙә нефть менән бергә газ да сыҡҡан. Ут тоҡанып киткән хәлдә, бындай газ усаҡтары быуаттар буйына балҡып янып ултыра торған булған.
Ул ваҡытта йәшәгән кешеләр ҡоро таш өҫтөндә быуаттар буйы һүнмәй янған уттарҙың серенә, әлбиттә, төшөнә алмаған. Бындай уттарҙан улар бик ҡурҡҡан һәм уларға табынған.
Хәҙер беҙҙең илебеҙҙә нефть промышленносы бик ныҡ алға китте, ә нефть сығарыу һәм эшкәртеүҙә Башҡортостан ҙур урын тота.





























